Piran

MALMISANIJi nust:
Seserra 19. de PIRAN

Piran yew gezaya Diyarbekiri ya 1838i de Kurdistan de gérayo (se-

0 dewleta tirkan nameyé “Dicle"yi yahet kerdo). Dima, derhegé né
panayo. gérayisé xo de nusto. BEguman o
Cimeyé ke ez tiya inan ra behs wext rayir (I wesayité moderni cin
kena, tewr veréné inan 1838 de biy. Brant bi estori gérayo. Siyo
James Branti nusto. James Brant, Héni, uca ra zi 10é menga (asma)
Erzirom de konsolosé Britanya (In- temmuza 18381 de siyo Piran. Piran
gilistani) biyo. Hamnané serra o wext dewe biya. 4

rojnameyo kulturi yo 15 roje

Cendeyék veri, mi —

keyepelé ANF de yew xebere

wende. Xebere de galé rojna-

16-31 temmuze 2011 Himare: 9 newepel@hotmail.com Vaya / Fiyat: 1 TL meyé Apoyevmatini kerdéne.
No rojname 11 temmuzel1925
ra nat, bly 86 serri ke Istanbul
de bi rumki wesaniyeno. 2

Diyarbekir de Cemxane Abeno

. . “Wexto ke naziyan
Tarix de reya veréne = 9 Ao N
Diyarbekir de yew cem- N komunistil berdi...

xane heté belediyeya N e e T e e i S
bajaré girdi yé Diyar- NN N AT A RN A DNNIZEl i)
bekiri ra yeno virastis. '
Cayé cemxaneyi semté
Rezan (Baglar) mehlaya Reva-
nan (Badcilar) kuceyé Qeren-
file yé Diyarbekiri de yo.
Sereké belediyeya girde ya
Diyarbekiri Osman Baydemiri
merasimé ronayisé bingehé
cemxaneyi de va: “Sukir Ho-
mayi ré ke torné Seyid Riza,
Pir Sultan Abdal, Heci Bektas,
Séx Bedredin (i Baba Tahiri
seba eyni amanci ma yew ca

de yé. 3

Mahir DOGAN

Xeylé kesé ke dusté neheqi
O diktatoriye de dané péro,
zafé reyan giseykerdis O nus-
teyané xo de varyant yan par-
ceyé né vateyé Niemolleri
xebitnené. 5

Neslo Vinbiyaye

Bedriye TOPAC

Teber de boya béoxiriye
esta. Miyandemendis kewto
lesa yew cinike O xo ré seydé
. A A neweyi Elinja geyreno.
naiisen el Bi Hewramki Televizyon Abeno lewre siyayi defl ané vire
JLUNETNZBYY BRI Kurdistané Bas(ri de kanaleké televizyoni  meni terk kené.

ke bi-hewramki wesane keno, do abibo.

Séwregi di
Sewa Amnani

Mistefa KARADAGLI

Babetna yo sukta ma di
sewa amnani, babetna yo.
Heta san adir esto suki ser o.
Tijiya delali peysnena seran.
Wext sino, hédi-hédi tijiya mi-
bareki sewgé xu ancena suki
ser ra. 6

Dildar
Ismail GUVEN

“Roniyayisé komela

Ziwan-Komi G vejiyayisé n

rojnameyé NewePeli, seba = U X =7 PN RN METEE el
xizmeté zon @ kulturé Karbidesté dezgehé Jiway Emin Haci Zelmi no derheq de vato, weyi Ey Reqib, sima re bidi
kirdki yew ihtiyac bi. Bas o “Seke yeno zanayene bi di-hiré serri ke ma seba kanaléké taybeti sinasnayis. Nameye xo yo ras-
ke hina erey nékewti. Ez yé bi hewramki xebiténé, axir ma destlro resmi girewt. Ma do mi- tin Yunis Reuf o, sey gelek
né xebatan de héviyané yané asmék de gismé ceribnayisi dest pébiki. Bi ardimé rosinbir ( nustoxané kurdan ey zi xo ré

girdan vinena.” ¢| nustoxan venganeyo ke hetani nika estbi, ma do degéri.” 3  haznameyék diyo: Dildar. -

Cendeyék veri, mi keyepelé
ANF de yew xebere wende
(05.07.2011). ANF (Ajansa NG-
ceyan a Feratl), ajanséka kurdan
a. Xebere de qalé rojnameyé
Apoyevmatini kerdéne. No roj-
name 11 temmuzel925 ra nat,
biy 86 serri ke Istanbul de bi
rumki wesaniyeno. Xebere de
ameyé vatene ke rojname do
béro girewtene.

Dezgeyék bi nameyé TESEV
(Tarkiye Ekonomik ve Sosyal
Etidler Vakfi) roja 25 hezirane
2011 de Istanbul de panelék or-
ganize kena. Wayiré Apoyevma-
tini Mihail Vasiliadis zi né paneli
de giseykerdox beno. Qalé rewsa
rojnameyé xo keno, vano, “Halé
rojnameyé ma bas niyo. Krizé
ekonomiki yé Yunanistani ver
Ethniki Bank ke bily des serri
reklam dayéne rojnameyi, édi

reklamé xo birna. ihtimal o ke
ma roja 12é temmuze de h(-
mara Xxo ya peyéne vejin { roj-
nameyi bigirin.”

Rojnameyé Apoyevmatini ca-
deyé Istiglali yé Beyogluyé Is-
tanbuli de pasajé Sriye de bi
tekniké veréni, bé fotograf {
siya-sipi, 2007 ra nat hewte de
reyé 8 ripeli wesaniyeno. Ripelé
Apoyevmatini ( rojnameyé kirdki
(zazaki) Newepeli péqgas é.

Xebere de dergldila galé né
rojnameyi beno. Wayiré rojna-
meyi Mihail Vasiliadis vano:
“Serrané 1920ine de 150 hezar
rmft Istanbul de estbi. O wext
se ra 70é rlman rojname heri-
nayéne. Nika ma gasé 600 heb
rosené. Xora tena 600 heb rimi
Tirkiya de mendé. Rojnameyé
ma sey sirézék o ke cematé rimi
péra giré dano.”

Mihail Vasiliadis wina dewam
keno: “Cuya rojnameyi paralelé
cuya cematé rimi de dewam
kerde. Badé ke problemé cematé
rimf Tirkiya de dest pékerd,
1960yan ra nat rojnameyé ma zi
probleman reyde dest bi muca-
deleyi kerd. Nika pereyo ke vaya
rojnameyfi ra yeno, bi zor gimé

mesrefé vilakedisi keno. Mesrefé
rojnameyé ma menge de 10-12
hezarl TL yo. Qasé se ra 40é né
mesrefi ardimé cematé rimi ra
yeno.”

Dima, roja 12.07.2011 de mi
keyepelé rojnameyé Hdirriyeti yé
tirkan de wend ke Apoyevmatini
padiyayis ra xelisiyayo (0 hiimara
X0 ya newiye bi sernusteyé tirki
veto. Sernuste wina yo: "Rumca
bilmeden gazetemize abone
olan degerli dostlar” (Dosté
erjayeyé ke riimki nézané la biyé
aboneyé rojnameyé ma).

Gama ke wayiré rojnameyé
Apoyevmatini derheqé rewsa
rojnameyi de melumat dano,
karbidesté “Bilgi Universitesi”
seba xelisnayisé rojnameyi kam-
panyaya pastgiriye dané dest
pékerdene. Akademisyené sey
Baskin Oran, Samim Akgénul @
embazé xo hem bi prestijé xo
hem zi fillen mucadele kené ke
rojname négériyo. Eyni univer-
site ra gelek ciwani seba rojna-
meyé Apoyevmatini spotan
amade kené ( internet de wesa-
nené, fikréumlimiye de hesasiyet
ané meydan. Sewbina zi gelek
nustoxi rojnameyan de nusteyan

nusnené ( pastgiriya rojnameyé
Apoyevmatini kené. Rojname (i
televizyoné ke péheséné, wina
derg(dila hikayeya Apoyevmatini
wesanené. Axir peyni de gasé 9
hezar kesi bené aboneyé Apo-
yevmatini (i rojname cuya xo
dewam keno.

Hesabé né rojnameyi ser o zaf
keyfé mi ame. La esas ez na hi-
kaye ra zaf ¢l musaya. Mesela ez
musaya ke 600 heb rimfi ha Tir-
kiya de, heme zi rojnameyé xo
taqgib kené. Gama ke mi halé
rman ( halé ma kirdan (zaza-
yan) da téver, ez zaf mehzun
biya.

Ez ¢iyéna ra zi zaf mehzun
biya. Tarix de reya veréne ma
yew rojnameyo kirdki vet. La ne
ANF ne zi sewbina keyepel yan
rojnameyé kurdan derheqé veji-
yayisé Newepeli de hema zi tu
xebere néwesanaya. Seke giyéko
winasi bin ra gin bo. Heté wayir-
vejlyayisi ra zi, get feké mi ra
néno ez giyé vaji! Nika ma yew
gogo yew zi roqo y&, pé geweté
imani, bi hezar kul (0 gotik ma
gureyené. Hela ma biewni, he-
tani key ma xo ver ro dané, pey-
niya ma se bena!

DERSA ZIWANI - 9

(Partikeli + Izafeyi + Sufiksi)

Na derse de ma bala xo dané
partikel, izafe (i sufiksan ser.

a) Partikelé Kari

Kirdki de hiré partikelé kari
yan zi “karé ardimkari” yé kari
esté ke virastisé karané tayé
deman de ardim kené: do, ha,
wa.

Partikelé “do”yi seba demé
amayeyi (istigbali) yeno gure-
nayene. Tayé mintigayan de no
partikel sey “go”, “ko” ( “0” zi
yeno vatene. NimUne:

“Ez do (go/ko/0) binusi.”

Partikelé “ha” seba demé ni-
kayéni yeno gurenayene. Tayé
mintigayan de no partikel karo
némcet, yani kopula géno. Tabi
gama ke karo némcet géno,
maki, néri 0 zafhiimariya xo zi
belli keno. Nim{neyi:

“A ha ya nan wena.”

"0 ha yo nan weno.”

“E ha yé nan wené.”

Tayé fekan de partikel ( ko-
pula dusiyayé péra. NimUne:
“ha ya” biyo “ha”, “ha yo” biyo
“ho” ( “ha yé&” zi biyo “hé”".
Tayé mintigayan de, mesela
mintigaya Héni de her hiré
halan de zi bé kopula, tena sey
“ha” vajiyeno. Nim(neyi:

“A ha nan wena.”

"0 ha nan weno.”

“E ha nan wené.”

Seke aseno, no partikel bé
kopula zi séno eyni wezifeyi bi-
vino. Coka her hiré halan de zi
tena sey “ha” binusiyo bes o.

Partikelé “wa” zi seba demé

nikayi ( ameyeyi yeno gurena-
yis. Nim(ne:
“Rosna ra vaje wa béro.”
“Se beno wa bibo, ma fek zi-
wané xo ra veranédané.”

b) izafeyi

1) izafeyé Nameyi

Kirdki de izafeyé nameyi maki
“a”, néri G zafhGmar “&” yo. Ni-
m(neyi: “Na gelema to ya.” “No
defteré Heseni yo.” “Né kitabé

ma yé.”

2) izafeyé Sifeti

Kirdki de izafeyé sifeti néri
“0”, maki “a”, zafth(imar “&” yo.
Nim@neyi: “Qelema slire.” “Ki-
tabo galind.” “Daré dergi.”

Izafeyé néri yé sifetl halé ob-
[Tki de “&” yo, izafeyé maki eyni
maneno, tim “a” yo. Nim({neyi:
“Qelema sire ( defteré qalindi
bide mi.”

3) izafeyé Nameyané Ré-
zilki

Kirdki de izafeyé nameyané
rézilki zi eyni yé (0 nameyan ra
beste nusiyené. Nim(ne: “Lajé
Hesené Ehmedé Musayi.” “Dara
derga qalinda cewte.”

Labelé eke eyni nameyi aidé
cayék yan ciyék bé, izafeyé wa-
yiriye ciya nusiyeno. Nim(ne:
“Lajé Hesené& Ehmedé& Musayi
yé Licé.” “Dara derga galinda
cewte ya baxceyé ma.” “Mehke-
maya Hegané Merdiman a Ew-
ropa”.

Amadekar:
Rosan Lezgin

4) izafeyé Temambiyayisi
Gt Halé Nameyan

Kirdki de nameyé maki ( zaf-
hlmari izafeyé temambiyayisi O
hali négéné. Tena nameyé néri
géné. No izafe “1” yo. NimQne:

“Mi Serdari va la mi Zelale ra
néva ke dersa ma esta.”

c) Tayé Sufiksi

Sufiksé “ij” 0 “én” name ra
name virazené yan zi aidiyet
nisan dané. Nim(neyi:

dewe + ij = dewij, -e, Diyar-
bekir + ij = Diyarbekirij, -e

ver + &n = verén, -e (bi
tirki: 6ncekiler), herre + én =
herrén, -e (bi tirki: topraktan,
topraktan yapilmis olan)

Sufiksé “in” seba rewse,
peym ( dereceyi yeno suxulna-
yene. Numdneyi:

ver + in = verin, -e (bi tirki:
enli), herre + in = herrin, -e (bi
tirki: toprakli, topraga bulanmis
olan)

Sufiksé dereceyé hiimare zi bi
“in” viraziyeno. Nim{neyi:

yew + in = yewin, -e, des +
in = desin, -e

Cekuyft sufiksé makiyiye “e” (
yé zafhmariye “i” (. “an” badé
né izafeyan géné. Nimdneyi:
dewije/dewiji, veréne/veréni,
verine/verini, yewine/yewini

Nameyé maki yé ke sufiksé
“e” géné, eke izafe bigéré, no
sufiks keweno, vindi beno. Ni-
muneyi. Waye (m) “Waya mi.”
“Waya derge.”

Ferhengek

axmebiyayis (n): dagiima;
savrulma

babete (n): konu
belengaz, -e: zavalli
berey; erey: geg
bingeh (n): temel
cemxane (n): Cemevi
cekdar, -e: silahl

¢ime (n): kaynak
dergidila: uzunca
dersdar, -e: 6gretmen
destir (n): izin

dot; wet: ote

dust: karsi

fitike (m): i1shk
inasarén: boylesi
kanine (m): Aralik ayi
karbidest, -e: yetkili
komel (n): toplum
komele (m): dernek
kuge (n): sokak
memulat (n): drdn
menge (m): ay; 30 gln
merdimiye (m): insanlk
pabeste (n): bagli
girkerdis (n): kokuni kurutma
ripel (n): sayfa

serek, -e: baskan
seserre (m): yazyil
sewbina: baska

sami (m): aksam yemedi
saristan (n): sehir
saristanek (n): kasaba
selénayis (n): soyma
siréz (n): tutkal

tadayis (n): gevirme
vengane (n): bosluk
virsik (n): yalim
viyarte (n): gecmis
wendekar, -e: 6grenci
wendox, -e: okur
wesaniyayis (n): yayinlanma

Diyarbekir de Cemxane Abeno

Tarix de reya veréne
Diyarbekir de yew
cemxane heté beledi-
yeya bajaré girdi yé
Diyarbekiri ra abeno.

Cayé cemxaneyi semté
Rezan (Baglar) mehlaya Reva-
nan (Badcilar) kuceyé Qerenfile
yé Diyarbekiri de yo.

Merasimé ronayisé bingehé
cemxaneyi roja 09.07.2011 de
viraziya. Sereké belediyeya
girde ya Diyarbekiri Osman
Baydemir, sereké belediyeya
Mamekiye Edibe Sahin, parla-
menter Altan Tan, pir (0 rayberé
diné Elewlyiye besdaré mera-
simi biy.

Sereké belediyeya girde ya
Diyarbekiri Osman Baydemiri
merasimé ronayisé bingehé
cemxaneyi de va: “Sukir Ho-
mayi ré ke torné Seyid Riza, Pir
Sultan Abdal, Heci Bektas, Séx
Bedredin O Baba Tahiri seba
eyni amanci ma yew ca de yé.
Ma azadiya baweriya heme in-
sanané ke Rebi ra bawer kené
ré hurmetkar &. Cami, dér,
havra (0 cemxane heme keyeyé
Homayi (i ibadetxane yé. Coka
ma sey belediye neke yé ye-
werl, ma xizmeté hemine de
yé. Mesafeyéké seypé de ma
destek dané hemine. Eke no
saristan de yew hemsehriyé mi
esto (1 baweriya ey ciya ya, né-
eskeno baweriya xo de ibadet

bikero (0 hetéké ey kémi bo, wa
bizano ke hetéké mi zi kémi
yo. Ewro ma bingehé cemxa-
neyi ronané ( na kémaniya xo
temam kené.” Osman Bayde-
miri va: “Se ra pancasé waré
awaniya cemxaneyi aidé bele-
diya Rezan o. La sewbina ma
X0 ré bi imkané xo cemxane vi-
razené. Homa hes bikero ma
roja hewté kan(ne ke roja
as(ire ya, ma cemxaneyé xo
akené.”

Merasimé ronayisé cemxa-
neyi de sereké belediyeya Ma-
mekiye Edibe Sahin zi va:
“Insala roja aslre de ke zaf te-
wiré nimetan péskés bené, ma

tiya piya benime. Eyni sey
as(ire no welat de tehmé zafé
kultur 0 baweriyan esto.”

Dima sereké komela Pir Sul-
tan Abdali ya Diyarbekiri Cefer
Kolumani gisey kerd. Cefer Ko-
lumani va:

“Seba ke Osman Baydemiri
soz da ma va ez sima ré cem-
xane virazena (I ewro sozé xo
ard ca, ma Zi tiya ra pey ey ra
vanime Al Osman Baydemir @
ewro ra pey ki ma ré no name
wina maneno. Seni ke né me-
rasimé ronayisé né bingehi de
kulturé ciya-cilyayi téreyra yé,
ez hévi kena ke her tim kulturi
téreyra biciwiyé.”

Galaya Filmé “Keké”
Cewlig de Viraziya

y e A

Galaya filmé bi nameyé
“Keké"” roja 09.07.2011 de sa-
lona merkezé kulturi yé beledi-
yeya Cewligi de viraziya.

Waliyé Cewligi Mistefa Hakan
Glvencer, mudiré asayisé Cew-
ligi Enmed Akbal, sereké beledi-
yeya Cewligi Serdar Atalay,
heme mudiré dezgeyané resmi-
yan yé Cewligi (0 gismék saré
Cewligi besdaré galaya filmi biy.

Direktoré filmi Fexredin Aslani
veré destpékerdisé nisandayisé
filmi gisey kerd, va: “Ma no
filmo metrajdergo verén o bi zi-
wané zazaki bi gelek zehmetiyan
amade kerd. Tayé wextan ma
mehzun biy, tayé wextan ma sa
biy. Insala ma mehsulé na keda
xo nézdi ra géné. Sere de waliyé
ma yo verén biréz Irfan Balka-
noglu, ez heme kesané ke né
filmi de keda Tnan esta ré sipas
kena.”

“Thtiyaciya Ma Estbi”

Nustoxé ma biréz Ser-
dar Bedirxani derhegé
komela ma Ziwan-Kom (
rojnameyé ma Newepeli
de fikr (0 hisé xo wina ifade
kerdt:

“Roniyayisé komela Ziwan-
Komi G vejlyayisé rojnameyé
NewePeli, seba xizmeté zon
kulturé kirdki yew ihtiyac bi. Bas
o ke hina erey nékewti. Ez né
xebatan de héviyané girdan vi-
nena.

Rojnameyé Newepeli ke car-
cewaya xebata komeli di vejino,
thtiyaciya ma bi ey zi estbi. Ez
vinena ke NewePel her hiimara
xo de hina aver sono, hem heté
mizanpaji ra hem heté nusteyan
ra, nustoxé neweyi zi sayeyé né
rojnameyi ra vejini meydan. Go-
reyé mi gereke zoné rojnameyi
zaf giran nébo, redakte heté
rastnustisi ra bo muhim o.
Cimke zon ¢end sivik bo ( feki
tede ca veyni destpék de sari

miyan de hina rew rexbet vi-
neno. Ez xebatkarané dernegi (
rojnemeyi ré muwafaqiyet wa-
zena (0 heme wendoxané rojna-
meyi ré selamané xo ersawena.”

Goreyé xeberék ke roja
06.07.2011 de keyepelé PUK-

Bas(ri de kanaleké televizyoni
ke bi hewramki wesane keno,
do abibo.

Xebere de yeno vatene ke
“badé lebatéka derg ( dila ya
nustox ( rosinbirané dezgeyé
Jiway ewro seba akerdisé ka-

hewramki dest(ir ame girew-
tene.” Karbidesté dezgehé
Jiway Emin Haci Zelmi no der-

yene bi di-hiré serri ke ma
seba kanaléké taybeti yé bi
hewramki xebiténé, axir ma
ewro dest(r girewt.”

Emin Haci Zelmi wina dom
kerdo vato, “Ma dest(iro resmi

heqg de vato, “Seke yeno zana-

Bi Hewramki Kanalékeé Televizyoni Abeno

media de wesaniya, Kurdistané

naléké televizyoni yo bi lehceya [t

hem zi yé Rojhelati de yena

girewt. Ma do miyané asmék de
gismé ceribnayisi dest pébiki. Bi
ardimé rosinbir (i nustoxan ven-
ganeyo ke hetani nika estbi, ma
do degéri.”

Seke yeno zanayene, lehgeya
hewramki zaf nézdiyé kirdki (za-
zaki) ya, hem Kurdistané Bas(ri

gisey kerdene. La ¢i heyf ke na
lehge zi sey kirdki (zazaki) apey
menda, zéde wayiriye pénébiya.
Ma hévidar é ke kirdé ma zi

bineyke xiret bikeré (i yew ka-
nalé televizyoni yo taybet seba
kirdki zi abikeré. Aqubet sereyé
ma kirdan.

Seserra 19. de PIRAN
U 1838 de EHMED AXA

MALMISANIJ

Hetani né demé (wexté) pe-
yéni ez gimeyané nustekiyané
verénan, yani kitab (0 nusteyané
verénan de caran (get) rasté na-
meyé Pirani néameyni. Nihayet
né gend serrané peyénan de, ez
cend kitabané nustoxané armeni
0 ingilizan de rasté tayé melu-
mati ameya. Hercigas ke no me-
lumat tay o zi ez wazena tiya de
behsé ey bika. Cunke derhegé
rewse (halé) O nufusé a mintiga
de melumato muhim o. Beno ke
tayé wendoxi nézani, aye ra ez
veré vaja ke Piran yew gezaya
Diyarbekiri ya ( dewleta tirkan
nameyé “Dicle”yi panayo.

Cimeyé ke ez tiya inan ra behs
kena, tewr veréné inan 1838 de
James Branti nusto. James Brant,
Erzirom de konsolosé Britanya
(Ingilistani) biyo. Hamnané serra
18381 de Kurdistan de gérayo
(seyahet kerdo). Dima, derhegé
né gérayisé xo de nusto. Bégu-
man o wext rayir i wesayité mo-
derni ¢in biy. Brant bi estori
gérayo. Siyo Héni, uca ra zi 10é
menga (asma) temmuza 1838
de siyo Piran. Piran o wext dewe
biya. Brant wina nuseno:

“Biné dewe [Pirani] de baxceyé
zerzewati esté, la seba ke ma né
cayan de yew ca nédi ke ma ser
o cadirané xo piro diy, ma siy key
serek (rels) Enmed Axayi. Serek
newe Maden [Madené Erxeni] ra
agérabi (0 va Hafiz Pasa ha Xar-
pét de. Piran de neway keyeyé
muslumanan G hestay keyeyé ar-
meniyan esté. Na dewe, pancas
dewané Mireyé Géli ra yew a.
Mire, tim pabesteyé [itaetkaré]
muteserrifé Madeni mendo ( i
rey [get] sey mireyané binan se-
rokerdoxi (selénayoxi) nékerda.
Neticeyé naye de sar huzuri

T,

miyan de ciwiyayo. Mi asayisé
[eysayisé] mintiga ra texmin
kerd ke merdimé tiyayi pét (zen-
gin) i. Axayi va ma veré pét biy la
né demé peyéni de, seba ke baci
(vergt) zaf vési biy, refahé ma zaf
kémiya. Ziraré dewe tede estbo
Zi € mecbur biy madené Erxeni ré
5000 barané komiré fiziman
peyda bikly, ke erja (giymeté)
ninan 250 lirayi biy. Mi va gey é
né komiri “salyane”yi (bacé ser-
raneyi) vera dani, la Axayi va ma
mecbur i ke “salyane”yi ( bacané
binan é normalan zi bidiy. Va ko-
miré iziman koyané vakuri de
hazir beno la izime ha lezkani
kémi bena.

Nézdiyé dewe de xirba yew ki-
liseyé armeniyan esta; hewgé
(geyntirmeyé) eyo ke tena pay ra
mendo nawneno (musneno) ke
bina zaf gird biya, la vervirastki
(kabataslak) viraziyaya. Tiya,
min ( di yahudiyané helebijan
ma yewbini sinasna. Yew tucaro
ke dindasé inan o, é xebitnayni,
memulaté helebi bi inan dayni
rotis. Inan, vera né memulati
maziyi girewtini (0 efendiyé xo -
ke Heleb de bi- ré sawitini.”

Ewro struktur  fonksiyoné esir
0 baban sey veré némendo. La
hetani “wexté ma” zi miyané Pi-
rani de, baba ke mensubé aye
tewr zaf bi, baba Key Axayi bi.
Ehmed Axayo ke cor ra behsé ey
beno, Ehmedé Haci yo O o pilé
Key Axayi biyo. Vani ses lajé ey
estbiy: Eli, Ismayil, Pirzeyd,
Misfa, Mehme, Hesen.

Goreyé Salnameyé Diyarbekiri
yé 19051, mudiré nahiyeya Pirani
Zilvi [Zilfi] Axa biyo. O zi lajé Pir-
zeyd Axayi, yani torné né Ehmed
Axayi yo.

Lajané Ehmed Axayi ra ewro
nufuséko zaf mendo. Dewleta tir-
kan peynameyé (soyadiyé) ina-
saréni fnan ra nay: Adiglzel,
Adar, Akalp, Akaman, Akaslan,
Akaycan, Akbaba, Akgay, Akdu-
man, Akelma, Akman, Akodul,
Akol, Aksu, Akslinger, Aktan,

Piran de Leweyé Dizike

Aktay, Aktert, Aktuz, Aklzim,
Akyildiz, Avci, Ayana, Ayaz, Ay-
dogan, Aydodgdu, Aydogmus,
Aykag, Aykutbay, Aylak, Ayna,
Ayzit, Cengiz, Celebi, Efe, Esen-
dir, Isik, Karayel, Kilicoglu, Kor-
kutan, Ozyurt, Sabur, Sénmez,
Tarlak, Yildiz. Eke sima bala xo
bidin ser, zafé ninan bi herfa “A”yi
dest pékeni. Cunke memdirané
dewlete het listeyl estbly. Wina
fehm beno ke goreyé liste, herfa
Anan ré kewta! Xora eke ti Piran
de Mehlaya Hoki ra dest pébiki,
peynameyi reyna bi A 0 A dewam
keni: Adarli, Akay, Akarsu, Akbal,
Akbas, Akbudak, Akcer, Akceken,
Akdag, Akdogan, Akgok, Akgln,
Akglines, Akglindtiz, Akin, Akinci,
Akkocg, Akmese, Akkurt, Akkus,
Aktop, Aktulum, Alanko, Aldemir,
Alinbay, Alpan, Alptekin, Altunay,
Altinteri, Aslantas, Atasoy, Atil-
gan, Ath, Ayata, Aybar, Aydemir,
Aydeniz, Ayverdi. Rasta zi dew-
leta tirkan pé né mileti kay kerdo
a kena.

Nika ma reyna béri ¢cimeyané
nustekiyan ser.

Nustoxéko armeni Karekin Var-
tabed Sirvantsdyants zi 1878 de
Kurdistan de gérayo, dima kita-
bék nusto. Sirvantsdyantsi kitabé
xo de behsé Gél ( Pirani zi kerdo.
Goreyé ey, Gél de 200, Piran de
40, Heridan/Herdon de 42, Til-
bexdad de 45, Hope (Hopik) de
15 keyeyé armeniyan estbly. Né
cayan de kiliseyé armeniyan zi
estbiy. Nameyé né kiliseyan wina
biy:

Surp Nisan (Gél de), Surp Asd-
vadzadzin (1) (Piran de), Surp
Asdvadzadzin (Heridan de), Surp
Kevork (Hope de).

Sirvantsdyants vano nézdiyé
Heridani de erjij, gugird O sulfu-
rik asit vejiyéni. [Ma gimeyané
binan ra zani ke a mintiga de Pi-
rajman/Pirajmon de erjij veji-
yayni.] Nézdiyé Géli de
manastiré Anabad, Havari Tov-
mas ({ Sultanima esté. Dewa He-
ridani de manastiré Surp
Hagopayi esto. La goreyé nustisé
ey, né her car manastiri xirbe yé.

Raymond H. Kévorkian zi né
wareyi de melumat dano la ¢end
¢clyé ke o nuseno, yé Sirvantsd-
yantsi ra clya yé. Mavaji: Goreyé

Kévorkiani, 1880 de, Hope de 5
keyeyé armeniyan G Gél de Kkili-
seyé Surb Tagavori, Tilbexdad de
kiliseyé Surb Hakobi, Piran de ki-
liseyé Surb Sargisi estbiy.

O nuseno ke Gaplan de bi na-
meyé Surb Karapeti yew Kkilise
estbi. Bi thtimalo zaf no Gaplan bi
x0 Qelbin o. Qelbin nika dewa
tewr girda Pirani ya. Sebebané
texminé mi ra yew no yo ke, na
mintiga de bi nameyé “Gaplan”i
dewe ¢in a. Sebebo hina muhim,
yew xeritaya J. G. Taylori ya. Tay-
lor Diyarbekir de konsolosé Bri-
tanya (Ingilistani) bi. 1865 de
sibi na mintiga (0 yew xerita vi-
rastibi. A xerita de dewék bi na-
meyé “Qublee” [Qubli] nusiyaya
ke cayé xo cayé Qelbiné ewro-
yéni yo. Eke no texminé mi rast
bo, yan nameyé Qelbini bi xeleti
sey “Gaplan” ( “Qublee”yi nusi-
yayo yan zi no name veré “Qub-
lee”/"Gaplan” biyo, dima B G L'yl
cayé xo bedilnayo, biyo Qel-
bin/*Qulbin”. Ez naye zi vaja ke,
Qelbini ra ewro ge-ge Qelbi ge-
ge zi bi kurmancki Qulbin/Qulbf
vajlyéno. Yewna ¢i zi esto: Arme-
niki de, herinda G ( P'yi de tayé
siweyan de K ( B vajiyéno. Mer-
dim nameyé Heridani ra zi xelet-
nustisé nameyan fehm keno.
Mesela né cimeyan de, nameyé
na dewe gar tewiri nusiyayo: He-
redan, Hiredan, Hredan, Hiretan.

Nustoxané armeniyan ra Migir-
dic Margosyano heridanij zi yew
noté xo de, derhegé Pirani
dewa xo Heridani de tayé melu-
mat dano la mabéné né melu-
mati G yé corénan de zi ferq esto.
Goreyé Margosyani: Serrané
1870yi de Piran de nézdiyé 450
keyeyl estbiy O ninan ra 22 ke-
yeyi, Heridan de 50 keyeyi estbiy
G ninan ra 18 keyeyl yé armeni-
yan biy. Piran de yew wendegehé
(mektebé) armeniyan estbi, 12
wendekaré (telebeyé) xo estbiy.
Heridan de zi mektebéké gijek yé
armeniyan estbi. Armeniyané he-
ridanijan hina zaf bi culagi (i dul-
geri debara xo kerdini (2).

(1) Surp Asdvadzadzin: Dayika
Piroza Homayi (Hezreti Meryeme)

(2) Migirdic Margosyan, Biletimiz
Istanbul‘a Kesildi, Aras Yayincilik

“Wexto ke naziyan
komunisti berdi...”

Mahir DOGAN

Vateyané namdaran yé dinya
ra yew ki yé papazé almanan
Martin Niemoélleri yo. Xeylé kesé
ke dusté neheqi ( diktatoriye de
dané péro, zafé reyan qiseyker-
dis ( nusteyané xo de varyant
yan pargeyé né vateyé Niemol-
leri xebitnené. Tarix de hende
nustox, sair, siyasetkar (sn. né
gisayé Niemolleri girewté feké
x0 ke édi biyé nimlneyéde
muhim yé edebiyaté dinya.

Almanki ra garnayisé vatena
Niemolleri no yo:

Wexto ke naziyan komunisti
berdi,

mi vengé xo névet,
ez komunist nébiya ke.

Wexto ke sosyal-demokrati

esti hepis,
mi vengé xo névet,
ez sosyal-demokrat nébiya ke.

Wexto ke sendikavani berdi,
mi vengé xo névet,
ez sendikavan nébiya ke.

Wexto ke ez berda,
kes némendibi ke
besebikerdéne protesto bi-
kero.(1)

Seke yeno diyene, né vateyi
Cengé Cihani yé Diyini (i béeda-
letlya naziyan dusté hereketané
clya-ciyan é sari ser o vindené.
Ez noca de néwazena derg(dila
manaya gisayané Niemolleri ser
o vinderi, cike é zaf zelal ( es-
kera fehm bené. Bi kilmeki {
manaya péroyi de merdim séno
vajo, kam ke tena bi sereyé xo
dano péro, yan zi tena derdé xo
ré elege musneno, o kes roja
tenge de ki tena maneno, kes
heté ey nékeno. Ma kirmancki
de ki vanime: dost be ke dosti
bivine.

Martin Niemoller kam o?

Seba ke merdim tarix ( xeligi-
yayisé vateyané Niemolleri tam
fehm bikero, gerek tené biyo-
grafiya ey bizano. Martin Nie-
moller 14.01.1892 Lippstadt,
Vestfalya, Almanya de ameyo
dinya. Lajé papazék o. Niemoller
Cengé Cihani yé Yewini de qu-
mandaré bota binawe ya alma-
nan bi. Wendisé teoloji (ilahiyat)
ra tepiya o mabéné serrané
1924-1930 de sereké Misyoné
Karané Zereyi yé Vestfalya bi.
Serra 1931 de ki Berlin Dahlen
de sey papazi gureya. Hergigas
heni asayéne ke Niemélleri veré
heté naziyan kerdéne, o kesané
verénan ra yo ke muxalefeté
Hitleri kerdo. Seba muxalefet-
kerdisi ey serra 1933 de Yewiya
Tengasiya Papazan naye ra. Na

yewiya papazan komeléda ar-
dimkerdisi seba papazan bi ke
din 0 mezhebé xo bisevekné.
Hergigas Hitleri bi xo emr dabi
ke Niemoller karé papaziye ra
béro estene (1934), ey dusté né
emri de boyna waez da (4 bi Ii-
deréde namdar é Déré Imani ke
o taw dusté naziyan de xebitiya-
yéne. 01.07.1937 de Niemoller
ame pégirewtene (0 hewt asmi
ceza girewte. Labelé dima Hitleri
o sey “hepsiyo sexsi” name kerd
0 Niemoller aye ra ame berdene
bi kampé imha yé Sachsenhau-
sen, serra 1941 de bi kampé
Dachau ( peyniya cengi de ki bi
Tirolé Bas(iri. Uca eskerané al-
manan o xelesna. Seba ke Nie-
moller keséde namdar bi, teror
0 Tskenceyé SS, SA (i Gestapoyi
ra xelesiya 0 heni gani mend.
Ceng ra tepiya Niemoéller anciya
teoloji ser o konsantre bi, ser-
rané 1945-55 de endamé Kon-
seyé Déré Protestantan é
Almanya bi, serrané 1947-64 de
ki sereké Déré Eyaleté Hesseni
0 Nassau. Serrané 1961-67 de
ki bl endamé serekiya Konseyé
Déran é Dinya. Martin Niemolleri
06.03.1984 de dinyaya xo
vurna.

Martin Niemodller (1892-1984)

Derheqé gimeyé vateyi de

Ciyéde balkés no yo ke Nie-
molleri gisayé xo get nénustibi,
€ sirf fekan ra negl biy. Coka ca
bi ca varyanté clya-ciyayi yé va-
tena Niemolleri yené wendene (i
hesnayene ( aye ra ki sernus-
teyé xoyo rastikén ¢in o, normal
de cumleya veréne sey sernuste
yena xebitnayene. Rasta ci, Nie-
molleri né vateyé xoyé meshuri
reya veréne saristané Siegel-
bachi yé Almanya de waezdayis
ra tepiya giseykerdisé xo de va-
tibi. O ra dime ki Niemolleri fir-
sendané ciya-ciyayan de bi o
tewir gisey kerd ( seba ke her ¢i
fekki bi, “varyanto rast” ki ¢in o.
Tercumekerdiso corén mi Weqgfé
Martin Niemolleri ra tespit kerd.
No versiyon ewro sey oyo tewr
klasik yeno hesibnayene @ ze-
mané xo de zi heté Niemolleri ra
tesdiq biyo.

Heté sereb(tané tarixi ra no
varyant ki tewr rast o. Martin
Niemolleri bi xo derheqé viras-
tisé né vateyané xo de wina
nustibi:

“Kopya yan ki geydé vatisané
mi ¢in biyo G beno ke mi né gi-
sayi clya-ciya vatibi. Labelé fikr
no bi: komunisti, &€ xemé ma de
nébiy; (O sendikavani, ma ki
dest(r da ke na inan ré bibo; G
sosyal-demokrati, ma ki é ca-
verday. Né péro elegeyé ma né-
biyéne. Dér o wext siyaset de
eleqedar nébi  gani nébiyéne
ki. Ma Déré Imani de bi xo né-
wastibi ke xo sey xoverdayiséde
siyasi nisan bidime. Ma wast ke
seba déri ispat bikerime ke na
neheqi ya (i caran nébo ke a zi
dér de bibo heq. Coka 1933 de,
wexto ke ma Yewiya Tengasiya
Papazan naye ro, ma madeyé 4.
nust ke: gama ke dusté papa-
zan de mucadeleyék bibo  é
karé papaziye ra béré estene,
cike é neslané yahudiyan yan ci-
yéde winasi ra biyé, o wext ma
sey dér vajime “ney”. U no ma-
deyé 4. é berpirsiyariye biyo O
ez vana gey vengdayiso verén é
Déré Protestantan dusté antise-
mitiye de ki. Ez séna no derheq
de naye vaji: wexto ke komu-
nisti esti hepis, kesi vengé xo
névet, wa komunist nébiyéne ({
ma pé gebul kerdéne ke ma dis-
menané xo ra biyime. Labelé
ma xo hina berpirsiyar nédiyo
ke pastiya mileté teberé déri bi-
dime, no o dem de hina moda
nébibi. Ma ki hina hende raver
nésiybi ke berpirsiyariya xo seba
saré xo bizanime."

Niemolleri tiya de raste-rast {
kronolojik qalé tarixé rijiyayisé
xoverrodayisé demé naziyan de
kerd. Ey behsé katolikan né-
kerd, cike konkordaté inan
estbi. Aye ra ki dot xeylé var-
yantan de herinda sendikavanan
de galé yahudiyan beno, bitay-
beti DYA de versiyoné ciya-ci-
yayi yé vatisé Niemolleri esté ke
tede behsé yahudiyan beno.
Feget seba Niemdlleri mumbkin
nébi ke galé yahudiyan bikero,
cike gama ke Almanya de teqib-
kerdis ( girkerdisé yahudiyan
dest kerdo ci, Niemdller kampé
imha yé naziyan de hepsi bi.

(1) Metno orijinal: http://www.mar-
tin-niemoeller-
stiftung.de/4/daszitat/a31 (30.06.2011)

Cimeyi: A

Weqfé Martin Niemolleri, Inter-
neti ser o: http://www.martin-nie-
moeller-stiftung.de/ (05.07.2011)

Prof. Harold Marcuse, Martin Nie-
moller’s famous quotation: “First
they came for the Communists ... *
(Vateyo namdar & Martin Niemol-
leri: “Veré é seba komunistan amey
2,
http://www.history.ucsb.edu/fa-
culty/marcuse/niem.htm
(05.07.2011)

Neslo Vinbiyaye

Bedriye TOPAC

Roj sono awan

Yew esq gedino

Neslo vinbiyaye zédino

Birayé zerri sono

Ez sereyé xo nana séneye
saré xo ser (I bermena.

Teber de boya
béoxirlye esta. Miyandemen-
dis kewto lesa yew cinike ( xo
ré seydé neweyi dima gey-
reno.

Hewré siyayi deji ané vire
merdimiye. Teyri bézerri as-
meni terk kené.

Sewe tari ya. Sewe béveng
a. Sewe hewn der a. Xid
sono. Neslé Xidi wextén de
vindi biyo. Xid sukij niyo, Xid
dewij niyo. Xid merdimiye ra
herediyayo. Zereyé Xidi de
cekdaré cuye mirené. Bedené
Xidi ¢in o, dest @ lingé Xidi gin
€. Cimé Xidi, Xidi ra heredi-
yayé ( Xid dinyaya tariye de
mendo. Seré sereyé Xidi de
asméno kewe ¢in o, biné lin-
gané ey de hardo siya cin o.

Koyé zerriya Xidi rijiyayé,
adiré zerriya Xidi siyo we. Zi-
wané Xidi sey ey wextén de
axme biyo. Heqi vengé ey né-
hesnayo. Xid béwayir mendo.
Viyarteyé Xidi Xid xo vir ra
kerdo, ameyeyé Xidi Xidi nas
nékeno.

Sewe tari ya. Sewe béveng
a. Sewe hewn der a. Xid
sono. Zerriya Xidi sey velgé
huski permeluyaya ra. Lay
laseré Munzuri gcimané é sa-
ristani de ziwa biyo. Huyayisé
Xidi welatén de vila biyo. Poré
Xidi sewe de biyo sipi. Camer-
diya Xidi miyané adiran de
veysaya. Xid rastiye ré ber-
meno. Xid rindiye ré ber-
meno. Xid vinbiyayiye ré
bermeno. Xidi hérsé xo gar-
nayo xo {0 xo weno.

Xido meso. Seba ma sew-
bina dinya cin a. Kesi nédiyo
la na zerri di ke Heq esto.
Rojé, to O ziwané to 0 neslé
to yé vinbiyayt ano vire xo.
Xido meso. Teyri seba neslé
vinbiyayi peyser yené zerriya
to. Xido meso, asméno tari
onci sey awe beno zelal. Xido
meso, miyané hende zuran de
ti rasti ya.

Xido meso, bé ronisimé G
seba neslé vinbiyayi piya
Munzuré gimané xo raver-
dime...

Séwregi di
Sewa Amnani

Mistefa KARADAGLI

Babetna yo sukta ma di sewa
amnani, babetna yo. Heta san
adir esto suki ser o. Tijiya delali
peysnena seran. Wext sino,
hédi-hédi tijlya mibareki sewgé
XU ancena suki ser ra.

Tijiya ki kesi xewirnena sina,
vera ci vayéndo honik yeno
seran-ser.

Suki bena tari....

Suka wes ( rosni bena tari (
zilmat. Bévengey kewna suki
ser.

Cade ( kugey biyé veng, in-
sani kewté keyandé xu.

Tayn merdimi berey mendé,
pét ray siné; desté inan di nano
germ. Qeceké werdiki raya pi-
yandé xu pawené, ¢imi kéberan
di...

Bivengina esnafi dikanan
géné. Dayreyé dewlete hédi-
hédi paydos kené.

Vengéndo kiir kewto Séwregi
ser. Vengé veyvan yeno, bé
neqar ( bé zilxitan.

Cadeyan di tek-tuk erebeyi
mendi ray ser o.

Ceniyé kebani samiya wes (
delali pewta, raya piyé gegan
pawené. Hewsan di kulav ( cili
ravisté.

Nan werino, dima zebesénda
honiki yena sifreyi ser. Zerriya
kesi kena honiki, gehran kena
vila. Ceni dest bi xiybeté cira-
nandé xu kené. Qecgeki nerehe-
tey kené, boyénda wesi kewena
mehlan ser.

Keyf (0 temase yo sukta ma di
amnan. No keyf heta sewran
berdewam o. Her san { sewr
zeydé leyletul gedri yo.

Asménda xaseki vejina teber.
Zeydé veyva newiye. U bindé

astarandé hewsan di nivini ra-
bené, geceki ser o kay kené. Bi
keyféndo mezbut. Vayéndo
honik dano dara tuyéri ro, periki
xig-xis kené. Verénan ano viré
kesi. Ez giciya? Ez o gigi ba?

Kela ser o lambayi veseng,
zeydé astaran. Zey koyéndé
berzi yo no resm. Kesi dilsad
keno. Banan ser ra vengéndo
tenik dérénda newiye bi zerriya
germe vano:

Ax ax no ¢i hal o, dayé hal
yaman o!

Ax ti siya wareyf,

Lé mi ré cend serd o,

Keyné to ez cawita,

Ez biya wayiré derdo,

Dayé hal yamano,

Bawo hal se beno?

Kes qgayil o destan derg bikero
0 astaran tepso, na keyfwesey
ser. Nameyé ey cici bi sairé ma
yo séwrekij estbi? Enmed Arif,
vano:

"0y hewar! .

Xatirdé Mehemed G Isayi

Xatirdé ranzaya ke ti ser o ra-
kewené

Deeey gurzé Ferhadi koyan
keno ardi!

Cayéndé min o veng virsiké
xengeri

U nimiteyé mi di ereq di
mende, asi,

Eke ez vajo e, do bivisno
hewsaré xu

Wastiséko zey biradé gula
hewtberi

Oy min to ra hes kerdbi...”

Babetna yé, sukta ma di sewi
babetna yé.

Vayéndo honik yeno, boyénda
wesi...

Kes qayil o bivijlyo teber, xu
ré bigeyro seran-ser.

Awa Qerejdaxi tahm dekena
fekdé kesi.

Kes veracér sino, meydan
xum-xum keno, awa meydani
kesi mest kena. Lepan a simitisé
awi babetna yo kista kefi ra, ba-
betna yo...

Sewi bena tari (i tari vayo

honik kesi gefelneno.

E ki siné geyrayis hédi-hédi
ver bi keyan yené.

Sewqé cilan hédi-hédi siné
hewn ra. Suki kewna tari Q zil-
mati miyan...

Merdim fitiki biceno mehla
heme asnawena. Haho!

Kugeyi vengé pisingan @ kuti-
kan ré manené; xu ré rizqé xu
geyrené.

No sikl G hewayi miyan di
suka ma Séwregi xu miyan di
vini bena.

Fr——————

TARIX BI
DESTE KAMI?
Meqsed MUQRIYANi

Qewm-gewm inson ome
Inson girewt seref nome
Xelay @ tofani weristi

Bar O barxaney (*) xu pisti

Rageyrey bi pelesengi (**)
Desti xali, warey vengi
Cawo xali di gewmo rona
Zon’' newe vet, xeberzona

Vate di, megsed xeber i

Pey meqgsedé xu ca beri
Badé, zonan ser o pékowti
Yemnan kist, bi mergé mowti

Dewri bi dewri wexti vérti
Kog bar ke’ zozano bérti
Gule vecya, barut vecya
Fesadey dekewt heme ca

Zordestey dinya di cinawar
Talan kerd, werd peso béwar
Zihné insanan kerd kole
Nire est mil pey kut hole

Dewleti veti, gici-pili
Sey dewletey Isralili
PérlQ nay herb ( tofani
Kené getliamé insani

Est miyon insono siyaset
Hilebazan di némend hisset
Name rona demokrasi
Témon kewti rast O asfi

Ewropa di vet ixtilal
Demagogo kerd qil G gal
Irg G zon, sebebé kini
Pey kerd texribaté dini

Pé in megsedé xu resay
Kistis (O talan, ma di msay
Qitay G dewleti xerepnay
Tede bendi newe ronay

Mugriyan, 1995

(*)barxane: oteberi
. (**)peleseng: perisan, pejmirde

KARIKATURE

Mucahid BARAN

M EARAN

Xaltiya Eysane

Xaltiya Eyso si rehmet, si
dinyaya ebedi. Ellah Teala
rehmé xu ro aye bikero.

Birasti yewa zehf base bi,
gence bi. Zehf derd ( kulé na
dinya di. Békesi di, feqiri di,
néwesiyé girani anti. Baweriya
aye bi Homayi bi; cigasa né-
wese bo zi nimacé xu kerdéne,
Qur'an wendéne { roceyé xu
giroténe, vera nédayne.

Doktoran tera vatibi roce
megire, ti roce bigiré go néwe-
siya to zéde bibo. Aye anci zi
roceyé xu giroténe ( vaténe ez
wexto ku roce géna ez heni zi
bena base, min ré wes yeno.

Qelbé aye zi zey weché aye
pak U sipey bi. Min nédi yewi

dir dapéro U vengé xu kerd

berz, gira seré yewi/yewe de.
Bixér so xaltika delale. Insel-

lah hesabé to rehet bo, cayé to

cenet bo.

Bawer XEBAT




Kultur - Edebiyat

NEeEwEPEL

16-31 temmuze 2011 7

Marsa Neteweyi ya Kurdan

Kirmancki (Zazaki):

Ey reqgib, tim mendo gewmé kurdziwan
Nésiknen ey v'rastoxé topé zeman

Kes névaj kurd merde yo, kurd gani yo
Gani yo get néna war alaya ma

Lajé kurdi weristo pay sey ¢éran

Ke b’ goni nexsin biko taca cuyan

Kes névaj kurd merde yo, kurd gani yo
Gani yo get néna war alaya ma

Ma leyiré Medya (0 Keyxusrew i
Diné ma yo, ayiné ma yo welat
Kes névaj kurd merde yo, kurd gani yo
Gani yo get néna war alaya ma

Ma leyiré rengé sar O soris i

Bewni, gonidmende yo viyartey ma
Kes névaj kurd merde yo, kurd gani yo
Gani yo get néna war alaya ma

Lajé kurdi hazir (. amade yo

Ganfida yo ganfida yo, ganfida

Kes névaj kurd merde yo, kurd gani yo
Gani yo get néna war alaya ma

Soranki ra acarnayoxi:
M. Malmisanij & R. Lezgin

EY REQIB

Soranki:

Ey reqib, her mawe gewmi kurdziman,
Nay sikéné daneri topi zeman.

Kes nelé kurd mird( we, kurd zind( we,
Zind( we get nanewé alakeman.

Lawi kurd hestaye ser pé wek dilér

Ta be xwén nexsin bika taci jiyan.

Kes nelé kurd mird( we, kurd zind( we,
Zind( we get nanewé alakeman.

Eme roley Midya G Keyxusrew in,
Dinman e, ayinman e her nistiman

Kes nelé kurd mirdd we, kurd zind( we,
Zind( we get nanewé alakeman.

Eme roley rengi s(r ( soris in,

Seyri ke, xwénawi ye rabirdiman.

Kes nelé kurd mird( we, kurd zind( we,
Zind( we get nanewé alakeman.

Lawi kurdi hazir (0 amade ye,

Gyanfida ye, gyanfida ye, gyanfida.

Kes nelé kurd mirdd we, kurd zind( we,
Zind( we get nanewé alakeman. (*).

Dildar

(*) SirGd bo Qutabiyan, Kokirdinewe G capkirdini: Mihemed Arif, Le Bilawkirawekani Kitéb-
xaney Zéwer le Silémani, Be rezamendi Wezareti Rageyandin le cap dirawe, 1971, r. 22.

Sairi Marsa Neteweyi ya Kurdan:

DILDAR

Ez wazena sairi marsa neteweyi
Ey Reqib (Ey Dismen), sima ré bidi
sinasnayis. Nameyé xo yo rastin
Yunis Reuf o, sey gelek nustoxané
kurdan ey zi xo ré naznameyék
diyo: Dildar. Edi bi né nameyi
ameyo sinasnayis. Dildar 1918 de

dinya. Raniye ( Hewlér ( Kerklk de
waneno. Dima ra Bexdad de huq(iq
waneno O 1945 de beno avikat. !

9
-

Kurdistani Bas(ri de, Koye de yeno = o
©
ey
0

=1
R Y (-]

Komeley Darkeri G Hizbi Hiwa -!°>°
~

Mamosta Dildar 1937 ra pey bi he-

wayéko aktif besdari fealiyeté siyasi beno.

Wexto hema 19 serre yo (0 hema ho Hew-
|Iér de mektebi miyanéni waneno bi wen-
dekarané Hewlér, Kerk(k, Silémani, Kifrf,

Xanegin O Koye reyde yeno péser ( biryar

geni ke “Komeley Darkeri” saz bikeri. Yew

serre ra pey yani 1938 de Mamosta Dildar

mektebi miyanéni bi dereceyéka base ge-
dineno @ seba lise sino Kerk(k.

Komelay Darkeri roj ra roj pil bena.
Sazkeri komela biryar geni, Refig Hilmi ke
wayiri tecrubeyéké pili yo, bikeri sereki
komela. 1939 de Refiqg Hilmi beno serek (i
Mamosta Dildar zi beno sekreter. Nameyi

komela zi vurineni, keni Hizbi Hiwa yani
Partiyé Hévi. Armanci sereke yé Hizbi
Hiwa xoseriya Kurdistani yo.

Marsa Neteweyi: Ey Reqib
T

= '. 1940 de sazkerdisi
serri veri, wexto ke
Mamosta Dildar
hema 22 serre yo (i
hema ho Kerk(k de
lise waneno, siiré xo
ya tewr pile Ey Reqib
nuseno. Na siiré ey

cay€éko muhim gené.
Labelé na siira pile he-

tané serra 1946 zaf
néna sinasnayis.

22. 01. 1946 de
Kurdistani Rojhelati de, bi
réberiya Pésewa Qazi Mihe-
medi Komara Mehabadi yena

awankerdis. Ew tarix de wexto alaya
Kurdistani asmin de biyéne berz, siiré Ey
Reqib heté leskerané Komara Mehabadi ra
bi yewvengi, sey marséka leskeri vajlya-
yéne.

U ew roj ra pey siiré Mamosta Dildari
heté heme kurdan ra sey marsa neteweyi
ameye gabulkeris.

Mamosta Dildari 1945 de Bexdad de
huq(q gedina ( hetani 1948 av(ikatiya
feqir 0 belangazan kerde. Sewa 11. 11.
1948 de, Hewlér de rehmet kerd. Sairo
neteweyi yo pil 121 kan(ine de “Goristani
Gewre” yé Hewléri de defn bi.

7

Komara Mehabadi ra 6

de hisi welatperweriye

Mewlidé Kirdi - VIII
(Ehmedé Xasi)

Eno Mebhesé Estisé Ademi yo
Cennet ra U Mardisé Kalikané
Peyxemberé Ma wo

Hezreti Hewwa nezer da Ademi
va, “Ci n(r 0?” Va, “Yé Fexré ‘alemi!”

Xaligi hur di muzeyyen kerdibi.
Hem di cennet de muxeyyer kerdibi.

Be’dé cl k(i Ademi béemri kerd.
Xaligi va, “Yé bigiré berzé ‘erd!”

Tavili libas ( tezyin bf vini.
Yine ra wo, esti na dunya geni.

Bi fixan ( zariyey yé hergo hew.
Qet ebed nébi sekan yo roc O sew.

Bi temam hetta k{ hiré sey serre.
Kerdi zerg(n hesré yé dar ( gere.

Vatisé yé zi eno bi roc (i sew,

“Rebbena,” vaté “zelemna!” Hergo hew.

Be’dé cl yew roc wurist ronist hema,
yew nezer da ‘ersé xellagé sema.

Di k(i nusto, “Yew cinik o, tim ez a!
Hem Muhemmed mursel o, mursil ez a!”

Va, “Di bexté ay Muhemmedi de wa,
min ‘ef( ke Rebbi, ez bé caré wa!”

Hezreti Cibrili wehyt arde ser
va, “Ricay to bi qebdl, wurze xwu ser!”

Be’'dé ‘efwey Ademi ra bil-yeqin,
ame pastey Sisi yo nlro verin.

Sisi ra zi ame lacé yé hema,
néskena hendi bimari qey sima.

Cunki hetta béro ‘Ednani riso,
go bibo nizdi se nami périso.

Hem tede esto xilafékew temam.
Yew muheqgeq néskeno vaco kelam.

Labelé ‘Ednani ra pey, yé hema
vist G yew pi bésik &, vaci sima.

‘Ewwuli *Ednan G Me’d O hem Nizar.
Yew Muder bi, yew zi Ilyaso namedar.

Mudrike yew, yew Xuzeyme, yew Kenan.
Nedr ( Malik, Fehr O Xalib zi heman.

Hem Luey, hem Ke’b (0 Murre, hem Kilab.
Hem Qusey zi hewt (0 des amey hisab.

Yew zi yo ‘Ebdulmenafo murte’ib.
Yew zi Hasim, yew zi ‘Ebdulmuttelib.

Sisi ra hetta tiya nlr bi nihan.
Fuc’eten pi yé de bi zahir heman.

Wazené ger ma xelassiya temam,
vatisé ma, es-selatu wes-selam.

Transkribe: Rosan Lezgin

Derheqé Zazayan de Kitabéko Ilmi

“Tirkiya de Kurdé Zazayi:

Bi nameyé “"The Zaza Kurds
of Turkey: A Middle Eastern
Minority in a Globalised Soci-
ety” (Tirkiya de Kurdé Zazayi:
Rojhelaté Miyanéné Globalizebi-
yayi de Eqaliyeték) kurdané za-
zayan ser o cigérayiséko
etnografik wesaniya. Nustoxé
kitabi Dog. Dr. Mehmed S. Kaya,

Rojhelaté Miyanéné Globalizebiyayi de Eqaliyeték”

projeyé cigérayisi tetbiq bibo,

vatisé ma kémi maneno. Mese-
laya kurdan meselayéka hende
hesas a ke hina zi heté zafé tir-
kan ra bi muameleyé cilyakariye
ri bi rfi manena. Kurdé zazayi bi

€. Qisméké muhim yé zazayan,
o sulr de yé ke bi subhe biew-

yew dewa Bongilani ra yo.
1970an ra nat Norweg de ciwi-
yeno. Lise zi tede heme perwer-
deyé xo Norweg de bi ingilizi
temam kerdo. Nika besé sosyo-
loji yé Lillehammer University

niyé ¢iyé ke derheqgé zazayan de
medyaya tirkan de nusiyené yan
Zi ‘zanayis’é ke merkezé dezge-
yané binan yé tirkan de yené vi-
rastis. Labelé sewbina zi cimeyé
zanayisi gin é. Coka no kitabéko

College de dersdar o.

Kitab de babeté sey sazgehé
edeti yé bawksahi (ataerkil), sé-
xiti, tékillyé esirti, din, egrebati,
mutegqabiliyet, kultur (i nas-
name, tékillya miyané cinsan
de, zewaj O awaniya ekonomiki
yé. Tékillya né sazgehan dew-
leta neteweyi reyra ( politikayé
dewleta neteweyi reyra analiz
bené. Seba ke merdim awaniya
komelé kurdané zazayan bisi-
nasno, zaf muhim o ke bala xo
bido né hetan ser. No saro bé-
dewlet wayiré kamcin sistemé
eqgrebayiye yo, mesele (i péro-
dayisané xo teberé sistemé edli
de seni hel keno? Ciyo ke néver-
deno no komelo bé dezgeyané
resmiyan vila nébo ¢i yo? Seni
idare beno? Diné inan ¢i yo? Pa-
rekerdisé kari miyané cinsan de
seni beno? Seni téhet manené (
istigraré xo dewam kené? Né
persi heme no kitab de muna-
gese bené.

Nustoxé kitabi Mehmed S.

Kaya derhegé kitabé xo de tayé
melumati day ma, va: “Kurdé
zazayl hema vajin ke cihan de
get néné sinasnayene. Xora
¢end magaleyan ra teber tu xe-
batéka flmi derhegé kurdané za-
zayan de néwesaniyaya. Gerek
zazayan tarixé xo yew ziwané
ewropijan de binusténe. Na xe-
bate komelék ke hema vajin get
néna sinasnayis teswir kena.
Teswirkerdisé komelané ke édi
vindi bené yan zi derhegé inan
de nustis, hedefé antropologan
0. Labelé xeriteyé antropolojiyé
Asyaya Miyanéne de hina zi
nugtayé sipi esté. Eke ma néva-
jin ke serra 1920 ra nat dewleta
tirkan bi hawayéko pét néver-
dana ke derheqgé kurdan de yew

orijinal o ke melumaté ampiriki
analiz kerdé ( waré miyannete-

yo ke behsé kurdané zazayan
keno. Kitab heté merkezibiya-
yisé meseleya Rojhelaté Miya-
néni, etnisite, eqaliyet, komelé
gendkulturi, Ewropa G aversiya-

yisé politikaya miyanneteweyi ra

Zi zaf rojane yo. Kitab de rewsa

kurdané zazayan rewsa eqaliye-

tané binan yé cihani reyra zi
yena mugayese kerdene. Mi-

yané literaturé kurdan de zazayi

sey sernameyé binéni ameyi
péskés kerdene.”

Seba ke no kitabo ilmfi yo
tewr verén o ke waré miyanne-

teweyi de kurdané zazayan ana-

liz keno, coka zaf muhim o. Ma

hévidar é ke demeyéko nézdi de

tercume bibo  saré ma hina

vési né kitabi ra istifade bikero.
Kunyeya kitabi: Mehmed S.

Kaya, The Zaza Kurds of Turkey: A

Middle Eastern Minority in a Globali-

sed Society, Tauris Academic Stu-
dies, London, 2011, 288 r.

weyi de kitabo tewr verén o ilmi

NAMEYE VILAN

s A

Amadekar: Ehmedé Dirihi

gula hesi (Mamaxatdn)
gula royi (Karér)
gulbizin (Cewlig / Kurr)
gulhes (Qocgiri)
gulhese (Gimgim)
hesvil (Cewlig / Az)
sagule (Dérsim)
savile (Pulur)
savul (Mamekiye)
vila hesi (Siwan)
vilhesik (Darahénf)

Kurmanci: guhbizink, gula hirgé
Sorani: xacdarik

Gorani: seqayiq

Tirki: ay1 gilt, sakayik

Latini: Paeonia mascula

NOT: Nameyé yew bintéwiré na vile bi latini Paeonium mascula kurdistanicum a. Na bintéwire tenya
kurdistan de bena zerg(n. Coka ma kurdi zi eskeni ke na vile ra bivaci, gula hesi kurdistan, gula royi
kurdistan, hesvila kurdistan, savila kurdistan, gula hircé kurdistan, xacdarika kurdistan, seqayiqa
kurdistan... Tirki zi ma eskeni bivaci kiirdistan ayi giilii, kiirdistan sakayigi.

NAMEYE
HEYWANAN

Amedekar: Rosan Lezgin

Verek (n) / Vereke (m)
Kavir (n) / Kavire (m)

Not: Nameyé maki (bi tirki:
disil) bi (m), nameyé néri (bi
tirki: eril) bi (n) isaret biyé.



